
Enformaziuns y Comunicaziuns
Trëi Rêsc: Por l’aziun dai Trëi Rêsc 2016 él gnü ete la bela soma de 8.212,70€. En 
iolan a dötes les porsones co á fat na spënora, iolan ince a chi co ti á daurí la porta 
ai Rêsc y i á lascés te söes ciases. En iolan i vá sambën a dötes y düc chi co á daidé 
mëter da jí l’aziun, co impegnëia vigne ann passa 60 porsones. Iolan a düc y Dio s’al 
páii.

Corona da sëra: Stimada Comunité, sön iniziativa de Manuel Comploi gnarál dai 26 
de jená ennant dit vigne dedôlönesc ales 19:30 la Corona te dlijia. Cösc por ti dé 
la poscibilité ince ales porsones co laora ia por le de da se tó tomp por la oraziun 
deboriada, co vá aldédancö tan debojügn. Desche Peter Hahne dij te so liber (ciara 
söla pröma plata): ”La oraziun á la maiú emportanza por reconësce la orenté de Dio.” 
Enviés é sambën düc canc.

Beatificaziun: Düc canc é bel enviés ala daorida solëna da pert dal Vësco dal prozes 
de beatificaziun por siur Heinrich Videsott, en Santa Maria dal Poch ai 2 de forá ales 
11:00, tal gran salf dal Zënter Pastoral a Balsan, plaza dal dom 2. Ales 10:00 sarál tal 
dom na mëssa zelebrada dal Vësco. Al vën organisé döes corieres co pëia ia ales 7 da 
doman da Colfosch y d’La Val demez. Prenotaziuns y enformaziuns pa Konrad Sottara 
al nr. 0471/843077.

Sontada/1: Dal Consëi de Ploania, en lönesc ai 18 de jená ales 20:00, te calogna.

Sontada/2: Dla Uniun dles Ëres, en dedôlönesc ai 19 de jená ales 20:00, te calogna.

Oraziun: En dedemesaledema ai 20 de jená ales 8 da sëra, s’encunta te salf de 
calogna le grup d’oraziun con siur Sepl Granruaz. Le grup é davert a düc, vignöna y 
vignönn é bënodüs.

Scora: La direziun dles scores d‘Al Plan lascia alessëi che les iscriziuns ala pröma 
elementara ven tutes sö, te scora de vigne paisc, en lönesc ai 18 de jená, dales 14:45 
ales 15:45. I mituns nasciüs danter le 01.09.2009 y le 31.08.2010 mëss, i nasciüs 
danter le 01.09.2010 y le 30.04.2011 pó pié ia a scora de setëmber 2016.

Raiun Sozial/1: En jöbia ai 21 de jená ales 15:30 s’encunta te raiun sozial a Picolin le 
grup ”Atmosfera, por ëres y ëi atochés da problems psichichs. Enformaziuns ciafun pa 
Siglinde Erlacher al 0474 524519 o siglinde.erlacher@bzgpust.it.

Raiun Sozial/2: La Portina nea por l’assistonza y la cura, co è tla pröma alzada dal 
raiun sozio-sanitar a Picolin, pîta enformaziuns sön l’assistonza y la cura de familiars 
co adora goern. Ara é daverta lönesc, dedemesaledema y vëndres dales 14:00 ales 
16:00, dedôlönesc y jöbia dales 10:00 ales 12:00. Enformaziuns al 0474 586137.

Dal Vagnele do San Jan 2, 1 - 11
Te chël tomp 1êl na noza a Cana tla Galilea, y la 

oma de Gejú ea enló. 2Ince Gejú y sü discepui ea 
enviés a noza. 3Canche le vin ea roé, ti á la oma 
de Gejú dit a d’ël: Ai n’á plü degün vin. 4Gejú ti á 
rospognü: Ci oste pa da me, ëra? Mia ora n’é nia 
ciamó gnüda. 5Söa oma ti á dit ai sorvidus: Ci che ël 
ves dij, chël fajede! 6Al ea enló sis bochés de pera 
dal’ega por la purificaziun, desch’al ea üsanza pai 
Iüdes; te vignönn n’âl lerch apresciapüch 100 litri. 7Gejú ti á dit ai sorvidus. Emplide 
i bochés d’ega! Y ai i â emplí cina al ur. 8Al ti á dit: Śën ciariede fora y portedenen a 
chël co á da fistidié por le past. Ai ti an á porté. 9Al á ciarcé l’ega co ea dontada vin, y 
ne sâ nia da olache le vin gnea adalerch. Parora dal Signur. - Lalt a te, Gejú Crist!

L’ega ea dontada vin!

17.01.2016 - 2. Domëgna dal ann - Dé dai migranc y profugs nr. 8

Ponsier söle Vagnele
Gejú fej a Cana söa pröma gran 
opera. Ara ne nen vá nia de na gran 
varijun, mo al fistidiëia che i ghesć 
da noza ne romagni nia zonza vin. 
Al ne vën nia dit sce i enviés â boü 
demassa. An n’alda te cösc Vangelo 
degüna morala o le dëit spraizé. Al 
contrar. Pla festa tochel ince en 
pü’ de vin, la ligrëza, l’alegria. Che 
Gejú fistidiëia ”te so pröm miraco” 
che la jont pói fá festa, mostra che 
ince por i cristiagn él emportant 
bindicé da ester da festa y bona 
löna. Cristiagn co ne s’la lascia nia 
val’iade ince jí bona, n’á nia capí 
daldöt Gejú! (Klaus Metzger-Beck)

Bei Gott gibt es eben kein Schema. 
Gottes Führung scheint in unseren Augen 
manchmal völlig sinnlos und abwegig. (...) 
Gott beruft nicht immer die Fähigsten, aber 
er befähigt die Berufenen. Gott liebt uns 
nicht, weil wir so wertvoll sind; wir sind 
so wertvoll, weil Gott uns liebt. Größte 
Bedeutung für die Erkenntnis des Willens 
Gottes hat das Gebet. Wer diesen ”direkten 
Draht” zu Jesus Christus nicht abreißen 
lässt, der erfährt oft ganz organisch, wie 
der Herr das Leben Schritt für Schritt führt. 
Dicht bei Jesus bleiben, das ist die Parole.

La Fede tai Libri
dal liber de Peter Hahne
”Niemals aufgeben”




